
ᖃᐅᔨᓴᕈᑎᖓ ᓇᐃᓪᓕᒋᐊᖅᓯᒪᔪᒃᑯᑦ - ᐃᐳᕆ  2007 
 
ᐃᒪᓐᓇ ᑕᐃᔭᐅᒐᔪᒃᑐᖅ: 
ᑭᒡᒐᕕᐊᕐᔪᒃ - anatum/tundrius 
 
ᖃᐅᔨᓴᖅᑕᐅᓂᒃᑯᑦ ᑕᐃᔭᐅᔾᔪᑎᖓ: 
Falco peregrinus anatum/tundrius 
 
ᖃᓄᐃᓕᖓᓕᕐᓂᖓ 
ᐃᓱᒫᓗᖕᓇᖅᓯᔪᑦ 
 
ᐃᓕᔭᐅᓯᒪᓂᖓᓄᑦ ᐱᔾᔪᑕᐅᔪᖅ 

ᓄᓇᒥ ᑭᒡᒐᕕᐊᕐᔪᐃᑦ ᐃᓚᕙᓪᓕᐊᑐᐃᓐᓇᖅᑑᔭᖅᑐᑦ ᑕᐃᒪᖓᓂ 1970−ᖏᓐᓂᒃ ᐃᓚᕚᓪᓕᖅᓯᒪᓛᖑᓪᓗᑎᒃ.  
ᑎᑎᕋᖅᓯᒪᔪᓂᒃ  ᐱᖃᑕᐅᔪᓐᓃᕋᔭᕐᓂᖓ ᑎᑭᑕᐅᓯᒪᓕᖅᑐᖅ ᑕᒪᐃᓐᓄᑦ ᓄᓇᒥ ᓯᓚᒥᓗ. ᑕᐃᒪᐃᓕᔪᓐᓇᖅᓯᔪᑦ 
ᓴᖅᑭᐅᒪᓂᖅᓴᐅᓕᕐᓂᖏᓐᓄᑦ ᑲᓇᑕᓗᒃᑖᖅᑲᔭᕐᒥ ᑲᓇᑕᐅᑉ ᓂᒋᐊᓂ, ᐊᒻᒪᓗ ᐃᓚᕚᓪᓕᖅᓯᒪᓂᖏᑦ ᐅᓗᕆᐊᓇᖅᑐᑦ 
ᐊᑐᖅᑕᐅᖃᑦᑕᕐᓂᖏᑦ ᑲᓇᑕᒥ.  ᑕᐃᒪᐃᓕᓚᐅᖅᓯᒪᔪᑦ ᖃᑉᓯᓐᓇᕈᖅᐸᓪᓕᐊᓕᓚᐅᖅᑎᓪᓗᒋᑦ. ᑕᒪᒃᑯᐊ ᐅᓗᕆᐊᓇᖅᑐᑦ 
ᐊᑐᖅᑕᐅᖏᓐᓇᖅᑐᑦ ᐅᑭᐅᒃᑯᑦ ᐃᓂᒋᔭᐅᕙᒃᑐᓂᒃ ᐊᒻᒪᓗ ᑕᑯᔭᐅᕙᒃᖢᑎᒃ ᑭᒡᒐᕕᐊᕐᔪᐃᑦ ᓂᕿᖏᓐᓂᒃ, 
ᑕᐃᒪᐃᒃᑲᓗᐊᖅᑎᓪᓗᒍ ᐊᒃᑐᖅᓯᓂᖃᓗᐊᖏᑦᑐᑦ ᐃᓚᕚᓪᓕᕈᑕᐅᓇᔭᖅᑐᓄᑦ. ᖃᐅᔨᒪᔭᐅᖏᑦᑐᑦ ᓄᑖᑦ ᐅᓗᕆᐊᓇᖅᑐᑦ 
ᓚᐃᓴᓐᓯᒃᑯᑦ ᐱᔪᓐᓇᐅᑕᐅᕙᒃᑐᑦ ᐊᑐᖅᑕᐅᔪᓐᓇᕐᓂᕐᒧᑦ ᑲᓇᑕᒥ ᐃᓱᒫᓘᑕᐅᖕᒥᔪᑦ. 
 
ᑕᑯᔭᐅᕝᕕᐅᖃᑦᑕᖅᑐᑦ 
ᔫᑳᓐ, ᓄᓇᑦᑎᐊᖅ, ᓄᓇᕗᑦ, ᐳᕆᑎᔅ ᑲᓚᒻᐱᔭ, ᐃᐅᐳᕈᑕ, ᓴᔅᑲᑦᑐᐊᓐ, ᒪᓂᑐᐸ, ᐊᓐᑎᐅᕆᔪ, ᑯᐸᐃᒃ, ᓂᐅ ᐳᕋᓐᔅᕕᒃ, 
ᓄᕙ ᓯᑯᓴ, ᓂᐅᕙᐅᓐᓚᓐ 
 
ᖃᓄᐃᓕᖓᓕᕐᓂᖓᓄᑦ ᖃᓄᐃᓕᒋᐊᕈᑕᐅᖃᑦᑕᖅᓯᒪᓂᖓ 
ᑭᒡᒐᕕᐊᕐᔪᐃᑦ ᑲᓇᑕᒥ ᖃᐅᔨᓴᖅᑕᐅᖃᑦᑕᓚᐅᖅᑐᑦ ᐆᒪᔪᓂᒃ ᑭᒡᓕᓯᓂᐊᖅᑏᑦ ᑲᓇᑕᒥᒃᑯᓐᓄᑦ ᐱᖓᓲᓕᖓᔪᒃᑯᑦ: ᓯᓚᒥ 
ᐆᒪᔪᑦ (ᐅᓗᕆᐊᓇᖅᑐᒦᓐᓂᕋᖅᑕᐅᓚᐅᖅᑐᑦ ᐃᐳᕆ 1978-ᒥ, ᐅᓗᕆᐊᓇᖅᑐᒦᓐᓂᕋᖅᑕᐅᓚᐅᖅᑐᑦ ᐃᐳᕆ 1999−ᒥ 
ᐊᒻᒪᓗ ᒪᐃ 2000-ᒥ), ᓄᓇᒥ ᐆᒪᔪᑦ (ᐅᓗᕆᐊᓇᖅᑐᒦᓐᓂᕋᖅᑕᐅᓪᓗᑎᒃ ᐃᐳᕆ 1978−ᒥ ᐊᒻᒪᓗ 
ᐃᓱᒫᓘᑕᐅᓂᕋᖅᑕᐅᓪᓗᑎᒃ ᐃᐳᕆ 1992-ᒥ) ᐊᒻᒪᓗ ᐃᓗᐃᑦᑐᒃᑯᑦ (ᐃᓱᒫᓘᑕᐅᓪᓗᑎᒃ ᐃᐳᕆ 1978-ᒥ, ᐃᐳᕆ 1999-ᒥ 
ᐊᒻᒪᓗ ᓄᕙᒻᐸᕆ 2001−ᒥ) ᐃᐳᕆ 2007−ᒥ, ᑭᒡᒐᕕᐊᕐᔪᐃᑦ ᑲᓇᑕᒥ ᒪᕐᕉᓕᖓᔪᒃᑰᖓᓚᐅᖅᑐᑦ: ᐃᓗᐃᑦᑐᒃᑯᑦ ᐊᒻᒪᓗ 
ᓯᓚᒥ/ᓄᓇᒥ. ᑭᒡᒐᕕᐊᕐᔪᐃᑦ ᓄᓇᒥ/ᓯᓚᒥ ᐃᓱᒫᓘᑕᐅᓂᕋᖅᑕᐅᓯᒪᓪᓗᑎᒃ ᐃᐳᕆ 2007−ᒥ.  ᑭᖑᓪᓕᖅᐹᒃᑯᑦ 
ᖃᐅᔨᓴᕈᑕᐅᓯᒪᔪᑦ ᑐᓐᖓᕕᓖᑦ ᐅᑉᓗᒥᒧᑦ ᖃᓄᐃᓕᖓᓕᕐᓂᖏᓐᓄᑦ ᐅᓂᑉᑳᓕᐊᒃᑯᑦ. 
 


